
1 статья. Пыртны «Коми Республикаын гражданалысь дзоньвидзалун видзан юкöнын öткымын мог йылысь» Коми Республикалöн Оланпасö (Коми Республикаса канму власьт органъяслӧн индӧд-тшӧктӧмъяс, 2007, 12 №, 5348 ст.; 2009, 11 №, 189 ст.; 2010, 24 №, 563 ст.; 2011, 14 №, 355 ст.; 2012, 7 №, 170 ст.; 2013, 11 №, 220 ст.) татшӧм вежсьӧмъяс: 
1. Водзкывсӧ гижны тадзи:

«Тайӧ Оланпасыс ладмӧдӧ Коми Республикаын гражданалысь дзоньвидзалун видзан юкöнын ӧткымын мог.».
2. 2 статьяӧ содтыны татшӧм сюрӧса мӧд юкӧн: 

«Коми Республикаын гражданалысь дзоньвидзалун видзан юкöнса йитӧдын участвуйтӧны Коми Республикаын кар кытшлӧн муниципальнӧй юкӧнса да муниципальнӧй районъясса муниципальнӧй юкӧнса  меставывса асвеськӧдлан органъяс (водзӧ - меставывса асвеськӧдлан органъяс).».  
3. 5 статьялӧн 1 юкӧнса 20 пунктын «велӧдан учреждениеяс» кывъяс лӧсялана вежлӧгын вежны «велӧдан организацияяс» кывъясӧн лӧсялана вежлӧгын. 
4. Содтыны татшӧм сюрӧса 51 статья:

«51. статья. Олысьяслы медицина отсӧг сетӧм могысь условиеяс лӧсьӧдӧм серти  меставывса асвеськӧдлан органъяслӧн уджмогъяс
1. «Россия Федерацияын меставывса асвеськӧдлӧмсӧ котыртан ӧтувъя юрподувъяс йылысь» Федеральнӧй оланпасӧн урчитӧм уджмогъяс серти гражданалы мынтысьтӧг медицина отсӧг сетӧм серти канму гарантияяслӧн мутас уджтас кузя Коми Республика мутасын лӧсялана муниципальнӧй юкӧнса олысьяслы медицина отсӧг сетӧм могысь условиеясӧн (водзӧ – олысьяслы медицина отсӧг сетӧм могысь условиеяс) лоӧны: 
1) оланпастэчасӧн урчитӧм пӧрадокын мутас планируйтан документъяс вынсьӧдӧм серти йӧзлысь дзоньвидзалун видзан объектъяс стрӧитӧм да дзоньталӧм могысь му участокъяс сетӧм; 
2) «Россия Федерацияын меставывса асвеськӧдлӧмсӧ котыртан ӧтувъя юрподувъяс йылысь» Федеральнӧй оланпас серти лӧсялана муниципальнӧй юкӧн мутасын меститчӧм Коми Республикаса йӧзлысь дзоньвидзалун видзан канму учреждениеясын (водзӧ - йӧзлысь дзоньвидзалун видзан учреждениеяс) уджалӧм вылӧ медицина уджалысьясӧс да фармацевтическӧй уджалысьясӧс кыскӧм могысь бур условиеяс артмӧдӧмын отсӧг сетӧм, сы лыдын том йӧз пӧвстын  профориентацияа удж нуӧдӧмӧн, шӧр да вылыс тшупӧда медицинскӧй да (либӧ) фармацевтическӧй тӧдӧмлуна специалистъясӧс торъя дасьтӧмӧн да налӧн велӧдчӧм вылӧ лӧсялана сёрнитчӧмъяс вӧчӧмӧн;    
3) йӧзлысь дзоньвидзалун видзан  канму учреждениеяслы муниципальнӧй эмбурӧ пырысь вӧрзьӧдны позьтӧм эмбур, мый тырмымӧн лоӧ йӧзлысь дзоньвидзалун видзан канму учреждениеясӧн уджсӧ  збыльмӧдӧм могысь, оланпастэчас серти мынтысьтӧг вӧдитчӧмӧ сетӧм; 
4) став группаса олысьяслы, сы лыдын вермытӧмъяслы да дзоньвидзалунын дзескӧдӧм позянлуна мукӧд группаса олысьяслы,  йӧзлысь дзоньвидзалун видзан канму учреждениеяс дорӧ транспорт сибаланлун могмӧдӧм вылӧ условиеяс артмӧдӧм; 

5) йӧзлысь дзоньвидзалун видзан канму учреждениеясбердса мутаслӧн колана санитарнӧй состояниесӧ могмӧдӧмын отсӧг сетӧм;

6) йӧзлысь дзоньвидзалун видзан канму учреждениеяслы  коммунальнӧй услугаяс сетӧмын отсалӧм, сы лыдын инженернӧй да коммунальнӧй инфраструктура артмӧдӧмӧн да сӧвмӧдӧмӧн;

7) лӧсялан муниципальнӧй юкӧнса  мутасын медицина шыбласъяс  иналӧм да наысь мӧдтор вӧчӧм серти мероприятиеяс котыртӧмын отсӧг сетӧм;

8) йӧзлысь дзоньвидзалун видзан канму учреждениеяссӧ йитӧд услугаясӧн, «Ӧтуввез» юӧртан да телекоммуникация вез дорӧ сибӧдчӧмсӧ пыртӧмӧн, могмӧдӧмын отсӧг сетӧм; 
9) содтӧд диспансеризация, вакцина вӧчӧм, кадысь кадӧ овлан да план серти дзоньвидзалун видлалӧм да мукӧд висьӧмъясысь видзан мероприятиеяс юалӧмъяс серти лӧсялана муниципальнӧй юкӧнса мутасын меститчӧм став эмбур сикаса учреждениеса да предприятиеясса (организацияса) юрнуӧдысьяскӧд ӧта-мӧдкӧд  уджалӧм дырйи отсӧг сетӧм;

10) организацияын биӧн, шоныдӧн, биаруӧн могмӧдӧмын, ва нуӧдӧмын да йӧзлысь дзоньвидзалун видзан канму учреждениеяслӧн помӧй гуысь няйт ва да септикъяс  нуӧмын отсӧг сетӧм; 

11) лӧсялана муниципальнӧй юкӧнса мутасын олысьяслы  сетан  медицина отсӧглысь качествосӧ да сибаланлунсӧ могмӧдӧм вылӧ оборудование да транспорт ньӧбӧмын отсӧг сетӧм;  

12) йӧзлысь дзоньвидзалун видзан  канму учреждениеяса медицина уджалысьяслы да фармацевтическӧй уджалысьяслы  содтӧд гарантияяс да социальнӧй отсӧг сетан мераяс урчитан инӧд; 

13) йӧзлысь дзоньвидзалун видзан канму учреждениеяслы  меставывса вот серти кокньӧдъяс урчитан инӧд;

14) йӧзлысь дзоньвидзалун видзан канму учреждениеяслысь уджсӧ збыльмӧдӧм вылӧ колана вӧрзьӧдны позьтӧм эмбур объектъяс стрӧитӧмын да дзоньталӧмын урчитӧм пӧрадокын пайӧн участвуйтан инӧд.
2. Меставывса асвеськӧдлан органъяс оланпастэчас серти вермӧны  артмӧдны лӧсялана муниципальнӧй юкӧнса мутасын олысьяслы медводдза медицина отсӧг сетӧм вылӧ мукӧд условиеяс, мый абу урчитӧма тайӧ статьяса 1 юкӧнын.».
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти. 

